
眼科心法要訣 

女子逆經歌 

原文 

女子逆經血灌瞳，滿眼如朱努肉生，總因血熱經阻逆，

通經蘇木大黃紅，芩連羌薄梔香附，生地歸芍賊草芎。 

*通經散方：蘇木  大黃 紅花 黃芩  黃連  羌活  薄荷  

黑梔子 香附  生地黃  當歸  赤芍藥 木賊甘草 川芎 

 

註釋 

女子逆經之證，乃血逆上行，衝灌瞳人，以致滿眼赤澀，或生努肉，總由血

熱經阻不行，因而上逆也。宜用通經散，破血通經，其血翳自退。  

 

 

 


